
Bu xüsusi buraxılışı lider
 mobil operator Zəfər 

bayramımıza həsr edir
İstifadəçilərin uzun müddət sə-
birsizliklə gözlədiyi yeni “010” 
prefiksli (şəbəkə kodlu) nömrələr 
“Azercell Telekom” tərəfindən 
Azərbaycanın mobil rabitə baza-
rına təqdim edilir. 

Şirkətin rəqəmsal siyasətinə uy-
ğun olaraq, onlayn platforma 
vasitəsilə rahatlıqla nömrə əldə 
etmək mümkün olacaq. Belə ki, 
ilk dəfə olaraq bu cür iri miqyas-
da nömrə sifarişini onlayn rejim-
də gerçəkləşdirən www.azercel-
lim.com saytı vasitəsilə müştəri 
bəyəndiyi “010” prefiksli nömrə-
ni seçib dərhal rəsmiləşdirə bilər. 
Həmin sayt üzərindən nömrə 
üçün onlayn ödəniş tamamlan-
dıqdan sonra abunəçinin qeyd et-
diyi əlaqə nömrəsi və ya elektron 
ünvanına xüsusi sifariş kodu gön-
dərilir. Həmin kodu 7 gün ərzində 
istənilən Azercell satış məntəqə-
sinə təqdim etməklə yeni nömrə-
ni əldə etmək mümkündür.
Yeni nömrələrin təqdimatını 
Azercell şirkətinin prezidenti 
Zərinə Zeynalova belə şərh etdi: 

“Qaliblərin seçimi!” şüarı ilə ifa-
də olunan “010” seriyalı nöm-
rələrimiz Vətən müharibəsində 
qalibiyyətimizin ilk ildönümünə 
ithaf olunur. İlkin onlayn satış 
kanalının Azərbaycanın mo-
bil rabitə bazarında daha geniş 
təqdimatı abunəçilərimiz üçün 
Azercell servislərini daha əlçatan 
və rahat edir, eyni zamanda bizə 
müştəri xidmətlərimizin səviyyə-
sini artırmağa şərait yaradır”.
Yeni nömrənin aktivləşdirilmə 
şərtləri və tariflər haqqında daha 
ətraflı məlumatı Azercell-in rəs-
mi veb-səhifəsindən (www.azer-
cell.com) əldə etmək olar.
Azercell komandası “Qaliblərin 
seçimi” - “010” nömrələri ilə sizə 
daim ən sevincli və xoş xəbərlər 
almağı arzu edir. 
Qələbə bayramımız mübarək!

Şanlı qələbəmizin ildönümündə 
lider operator qazilərimizə 

“Veteran tarifi”ni təqdim edir
Xalqımızın qəhrəmanlıq salnamə-
si -  Vətən müharibəsindəki böyük 
zəfərimiz Ali Baş Komandan və 
ölkə Prezidenti cənab İlham Əli-
yevin rəhbərliyi altında Qarabağ 
uğrunda vuruşan, canından və 
sağlamlığından keçən əsgər və 
zabitlərin şücaəti hesabına ger-
çəkləşdi.  
Azercell bu Zəfər Gününü xalqı-
mıza yaşadan şanlı Azərbaycan 
ordusuna sonsuz hörmətinin 
təcəssümü kimi müharibə vete-
ranı statusuna malik olan bütün 
vətəndaşlarımıza yeni “Veteran 
tarifi”ni təqdim edir. Qələbə gü-

nümüz münasibətilə dəyərli ve-
teranlarımıza həm də qələbə ta-
riximizin gün və ayını simvolik 
şəkildə əks etdirən “8-11” seriya-
sı ilə başlayan yeni nömrələr də 
hədiyyə ediləcək.
Sim-Sim abunəçiləri üçün nəzər-
də tutulan “Veteran tarifi”nə qo-
şulmaq istəyən abunəçi şəxsiyyət 
vəsiqəsi və Azərbaycan Respub-
likasının müvafiq dövlət qurum-
ları tərəfindən təqdim edilən və 
veteran statusunu təsdiq edən 
rəsmi sənədlə Azercell Müştəri 
Xidmətlərinə və ya Azercell Eks-
pres ofislərindən birinə yaxınla-
şa bilər. Qeyd edək ki, yeni tarif 
daxilində bütün şəbəkədaxili 
zənglər - 0.03 AZN; Şəbəkəxari-

ci zənglər - 0.04 AZN; hər 1MB 
mobil internet – 0.03 AZN; SMS 
- 0.03 AZN təşkil edəcək.
 Nəzərə çatdıraq ki, yeni tarif Bö-
yük Vətən müharibəsi, Əfqanıstan 
müharibəsi, Birinci Qarabağ mü-
haribəsi və İkinci Qarabağ müha-
ribələrində iştirak edərək, veteran 
statusu alan bütün vətəndaşlarımı-
za şamil edilir.  Tarif haqqında daha 
ətraflı məlumatı www.azercell.com 
saytı vasitəsilə əldə etmək olar.
“Azercell Telekom” veteranları-
mıza bu yeni tarif və nömrələrlə 
hər zaman yalnız qələbə müj-
dələrini və xoş xəbərləri paylaş-
mağı arzulayır, hamını 8 noyabr, 
- Zəfər Günü münasibətilə təb-
rik edir!

Musiqiçi, tarzən, bəstəkar və 
Azərbaycan tarını təkmilləşdirən 
sənətkar Sadıq Mirzə Əsəd oğlu 
(Sadıqcan) 1846-cı ildə Şuşa şəhə-
rində anadan olmuşdur. 
Şuşa kimi bir mühitdə böyüyən 
Sadığın hələ uşaq yaşlarından in-
cəsənətə, musiqiyə sonsuz həvəsi 
olub. Atası oğlundakı gözəl səsi 
duyaraq, onu Xarrat Qulunun 
məktəbinə aparır. Şuşanın bu 
məşhur xanəndəsi yeniyetmənin 
səsini yoxlayaraq, məlahətli ava-
zından xoşu gəlir və məktəbinə 
qəbul edir. Sadıqdan başqa, bu 
məktəbin məzunları Şuşanın ən 
məşhur muğam ifaçıları: Hacı 
Hüsü, Cabbar Qaryağdıoğlu, Bül-
bülcan, Məşədi İsi, Dəli İsmayıl, 
Şahnaz Abbas, Keştazlı Həşim və 
Keçəçi oğlu Məhəmməd olmuş-
dur. Bu məktəb Sadığın musiqiçi 
kimi formalaşmasına böyük təsir 
göstərmişdir.
Xalq mahnılarını özünəməxsus 
şəkildə oxuyan Sadığın 18 yaşın-
da səsi qəflətən batır. Amma mu-
siqiyə, sənətə bağlılığı onu ruhdan 
salmır. O, bir müddət tütək, ney, 
sonra da kamança çalır. Bu alətləri 
gözəl dinləndirsə də, özünü ancaq 
tarda tapır. Müğənni Bülbülün 
yazdığına görə, Mirzə Sadığın tar 

müəllimi XIX əsrdə yaşamış məş-
hur tarzən Mirzə Muxtar Məm-
mədov olmuşdur. İri əlləri, uzun 
və güclü barmaqları olan Sadıq 
qısa müddət ərzində istedad və 
qabiliyyəti sayəsində bu sənətin 
sirlərinə yiyələnərək, hətta müəlli-
mindən də yaxşı tar çala bilir.
XIX əsrin əvvəllərində Şuşa mə-
dəniyyət mərkəzlərindən biri idi. 
Şəhərdə təşkil olunan teatr nü-
mayişləri və musiqi məclislərin-
də Qafqazdan gələn şairlər, dra-
maturqlar, məşhur musiqiçilər 
və rəssamlar iştirak edirdilər. 
Sadıqcanın tarzən kimi tanınma-
sında Şuşada keçirilən musiqi 
məclisləri böyük rol oynamışdır. 
Mir Möhsün Nəvvabın "Məcli-
si-fəramuşan" və "Məclisi-xanən-
də", Xurşidbanu Natəvanın təşkil 
etdiyi məclislərdə müğənnilər və 
musiqiçilər öz sənətlərini nümayiş 
etdirir, musiqi nəzəriyyəsi prob-
lemləri ilə əlaqədar müzakirələr 
aparılır, şairlərin əsərləri səslənir 
və müsabiqələr təşkil olunurdu. 
Sadıq da məclislərdə iştirak etdi-
yindən onun adı qonşu ölkələrdə 
tanınırdı.
Sadıqcan şənliklərdə və musiqi 
məclislərində iştirak etməkdən 
başqa, Şuşa və Tiflisdə tamaşala-
rın fasilələri zamanı konsert ve-
rirdi. Sadıqcan həm kamançada, 
həm də tarda o dövrün məşhur 
xanəndələrini müşayiət edərdi. 
Artıq onun sorağı Qarabağdan kə-
nara çıxmışdı. Cənubi Qafqazda, 
Şərq dünyasında Sadıqcanı yaxşı 
tanıyırdılar. Onu tez-tez məclis-
lərə, toylara, xeyir işlərə dəvət 
edərdilər. Sadıqcanın adı Cabbar 
Qaryağdıoğlu kimi xanəndə ilə 
yanaşı çəkilirdi. 1872-ci ilin mar-
tında Novruz bayramı münasibə-
tilə onu İranın Rusiyadakı səfiri 
Sankt-Peterburqa dəvət etmişdi, 
orada o, məşhur xanəndə Səttarla 
çıxış edirdi.

XIX əsrin 90-cı illərində Şuşada 
Sadıqcanın rəhbərliyi altında o 
dövrün tanınmış müğənniləri və 
musiqiçilərindən ibarət olan an-
sambl yaradılmışdır. Ansamblın 
tərkibinə Hacı Hüsü, Məşədi İsi, 
Cabbar Qaryağdıoğlu, Dəli İs-
mayıl, Xanlıq Şükür, Bülbülcan, 
Keçəçioğlu Məhəmməd, Məşədi 
Zeynal Haqverdiyev və digərlə-
ri daxil idi. Ansamblın konsert-
ləri Şuşa, Bakı, Gəncə, Aşqabad, 
Tehran, İstanbul, Dərbənd, Vla-
diqafqazın konsert zallarında, 
Xurşidbanu Natəvan, Mahmud 
ağa, Məşədi Məlik bəy Mansuro-
vun musiqi yığıncaqlarında, Tifli-
sin "Mücdəhid" və İrəvanın "Xur-
ra" bağlarında keçirilirdi.
Sadıqcan həm də pedaqoq kimi ta-
nınırdı. Tarzənin tanınmış şagird-
lərindən Qurban Pirimov, Məşədi 
Cəmil Əmirov, Məşədi Zeynal 
Haqverdiyev, Şirin Axundov, Mər-
di Canıbəyov, Həmid Malıbəyli və 
digərlərini qeyd etmək olar.
Sadıqcan tarı təkmilləşdirərək, 
bu alətdə virtuoz oyunların im-
kanlarını genişləndirmişdir.O, 
tara cingənə və kök simləri əlavə 
etmiş, simlərin sayını 5-dən 11-ə 
çatdırmışdır. O, həmçinin tarın 
pərdə tutma sistemini tamamilə 
dəyişdirmiş, onların sayını 28-
dən 22-yə endirmişdir. Sadıqcan 
Azərbaycan muğamına əhəmiy-
yətli yeniliklər təqdim edərək, 
"Segah" və "Mirzə Hüseyn Sega-
hı"nı təkmilləşdirmiş və "Mahur" 
muğamını yaxşılaşdırmışdır. 
Azərbaycan muğamında "Ma-
hur-Hindi", "Orta Mahur", "Za-
bul Segah", "Xaric Segah", "Mirzə 
Hüseyn Segahı", "Yetim Segah", 
"Çoban Bayatı" yaranması Sadıq-
canın yaradıcılığı və Azərbaycan 
tarı ilə bağlıdır.
Sadıqcan 1902-ci ildə Şuşada 56 
yaşında vəfat etmişdir.

